
Mabapi le pego eno 

Golola bokgoni jwa gago
Fa re akanya ka sebopego sa bogolo, re akanya ka 
bolepanaledi le fisikisi ya dikarolwana. 

Mo bolepadinaledi, bogolo bo lekanngwa ka dingwaga tsa 
lesedi, ka lobelo lwa lesedi kana ka modikologo wa go tsalwa 
le go swa ga dinaledi. Kafa letlhakoreng le lengwe, mo go 
tsa fisikisi ya dikarolwana, bogolo jo bo dirang gore go nne le 
botshelo bo ka bonwa mo dilong tse dinnye tse di sa feleng, 
tse di jaaka di-lepton le di-quark, tse e leng tsone di bopang 
di-proton le di-neutron.

Dilo tse di gakgamatsang tse di dirwang kwa NWU di dintsi 
fela jalo, di aname mo lefaufaung le mo lobakeng.

Mo mafelong a rona a tiro go simolola ka badirimmogo ba ba 
dirisang maitsholo a rona a go tlhokomela ka go tshegetsana 
le go tshegetsa baithuti ba rona, go ya go go dira pharologano 
ya lefatshe ka bophara ka go dirisa bokgoni jwa rona go 
rarabolola mathata a a itemogelwang ke batho mo lefatsheng 
lotlhe.

Go tsamayeng ga nako, kgaratlho ya rona ya go batla bogolo 
jo bo senang melelwane e akaretsa se se fetileng le isagwe 
ya rona - ke karolo ya DNA le ngwao-boswa ya NWU, le 
boswa jo re batlang go bo tlogelela dikokomana tse di tlang.

Ka ntlha ya seo, bogolo jo bo senang melelwane bo ne jwa 
nna le seabe mo ditirong tsotlhe tsa rona ka 2023 mme, ka 
katoloso, kgang e re e buang mo pegong e e kopanetsweng. 

Maikaelelo a rona a ntlha ka kgang ya rona ke go lo bontsha 
gore rona jaaka yunibesiti re naya batho ditšhono di le dintsi 
tsa go ba kaela le go ba nonotsha mo maetong a bone a go 
fitlhelela dilo tse dikgolo. Boikaelelo jwa rona jwa bobedi ke 
go laletsa lona, babuisi ba rona, go bona kafa re itirelang 
boleng ka teng le batsayakarolo fa re ntse re tsweletse go 
batla bogolo jo bo sa feleng. 

Re ikemiseditse go go bontsha kafa re ileng ra rotloetsa le 
go ama metswedi ya rona ka gone, bokgoni le dikamano 
tsa rona, tse di itsegeng jaaka "dikapitale" ya rona, go dira 
molemo o o botoka."

Go na le dikapitale di le thataro: tsa tlhaloganyo, tsa batho, 
loago le kamano, tse di dirilweng, tsa tlholego le tsa madi. 

Le fa re leka ka natla go oketsa boleng jwa yunibesiti le 
batsayakarolo ba rona, re lemoga gore maemo a a fetogang 
mo tikologong ya rona ya ka fa gare le kwa ntle a ka 
kgoreletsa maiteko a rona a go fitlhelela se. 

Re tsenya tirisong le go dirisa dikapitale tsa rona fa re ntse 
re diragatsa leano la rona ka ditiro tsa rona tsa letsatsi le 
letsatsi. 

Seno se raya gore dikapitale tsa rona di ka nna tsa fokotsega 
kgotsa tsa se ka tsa fetoga gotlhelele.  Mo maemong a a 
ntseng jalo, boleng bo a fokotsega kgotsa ga bo fokotsege.  

Re akaretsa ditiragalo tseno - tse mo go tsone boleng bo 
bolokilweng kgotsa bo sentsweng - mo pegong ya rona e e 
kopantsweng, ka gonne re batla go tlhalosa kgang ya rona ka 
tsela e e lekalekaneng le e e bonalang sentle.

Kgang ya rona ke ya gago
Kgang ya Bogolo jo bo senang melelwane e e mo pegong 
eno e kwaletswe lona, batsayakarolo ba rona.

Batsayakarolo ba rona ke batho kgotsa ditlhopha tse re di 
amang ka ditiro le ditirelo tsa rona, e bile ditiro tsa bone di 
ka ama bokgoni jwa rona jwa go diragatsa leano la rona ka 
katlego le go fitlhelela maikaelelo a rona.

Pego eno e e kopantsweng e bua thata ka batsayakarolo 
ba rona ba ba botlhokwa. Ke baithuti ba rona, baalumni, 
Khansele, badiri, Lefapha la Thuto le Katiso e e Kwa Godimo 
(DHET), balekane ba rona, badirisanimmogo ka rona le 
ditlhopha tsa rona tsa kgwebo (jaaka bathapi ba mo isagweng 
ba baithuti ba rona), gammogo le ditlhopha tsa rona mo 
mafelong a a mabapi.

Le fa go ntse jalo, re dumela gore kgang ya rona e tla nna 
mosola mo go batsayakarolo ba bangwe ba re buisanang le 
bone.

Tsela e re tlhalosang kgang ya 
rona ka yone   
Kwa tshimologong ya kgang ya rona, re ne ra neela 
dintlhakakaretso tsa NWU le go tlhalosa gore re ne ra dirisana 
jang le tikologo ya rona ya go dira.

O tla bona setshwantsho sa sekao sa rona sa kgwebo, se 
se latelwang ke matshosetsi le ditšhono tse di re amang, le 
gore re dirisana jang le tsone. Karolo e e buang ka leano la 
rona e ikaeletse go go itsise gore re batla go ya kae le gore re 
ikaeletse go fitlha jang koo, fa karolo e e buang ka tsela e re 
ileng ra dira ka yone go ya ka dikapitale tse re di amogelang 
e tlhalosa se re se dirileng go fitlhelela maikaelelo a rona a 
leano.

Kafa o ka dirisang kgang ya 
rona ka gone
Re dirisa ditshupane tse di farologaneng go go bontsha 
gore dikarolo tse di farologaneng tsa pego ya rona e e 
kopantsweng di amana jang mme seo se dira gore o kgone 
go lemoga dilo tse dišwa.

Maitlhomo 1: Go rotloetsa go ithuta le 
go ruta ga maemo a a kwa godimo le go 
rulaganya gape YBB go fitlhelela bogolo le 
sebopego se se tlhokwang ke ditshwetso 
tsa kaelo tsa mmaraka. 

Maitlhomo 2: Go nonotsha dipatlisiso 
le poposešwa ka go tlhoma mogopolo 
thata mo go direng gore lefatshe le nne le 
seabe. 

Maitlhomo 3: Go kopanya le go 
nyalanya go nna le seabe ga baagi le go 
ruta-go ithuta le patlisiso go tlhabolola 
setso sa baagi ba ba matlhagatlhaga. 

Maitlhomo 4: Go tlhama mokgwa o 
o farologaneng wa boleng jwa baithuti 
ka maikaelelo a go tlhama tikologo e e 
akaretsang e e ikaeletseng go tlhabolola 
baithuti ka botlalo ka mananeo a a 
rulagantsweng le a a sa rulagangwang a 
a maleba, a a kgatlhang le go kgotsofatsa 
ditlhokego tsa baithuti. 

Maitlhomo 5: Go ngoka, go tlhabolola le 
go boloka badiri ba ba manontlhotlho le go 
dira gore go nne le tekatekano ya badiri.

Maitlhomo 6: Go tlhabolola le go tsenya 
tirisong leano la kgwebo ya dijithale go 
dira gore yunibesiti e nne le poelo mo 
kgaisanong mme kgabagare go gololwe 
metswedi e mengwe ya lotseno. 

Sekgontshi 1:
Go laola, go etelela pele le go tsamaisa 
ka tsela e e bonako, ya tirisanommogo 
le e e kopaneng go ya kwa tikologong ya 
yunibesiti e e agegileng sentle. 
 

Sekgontshi 2:
Go tlhoma serala sa thekenoloji sa 
yunibesiti se se akaretsang le se se 
kopaneng go tlamela motheo o o tiileng 
wa isagwe ya dijithale. 

Sekgontshi 3: 
Go tlhagolela le go tlamela dirala tsa 
batsayakarolo tse di nang le seabe 
go aga le go godisa maitemogelo ka 
maikemisetso le tekatekano ya leina. 
 

Sekgontshi 4: 
Go netefatsa gore go nna le itsholelo 
ya madi le go dira ka tsela e e siameng 
ka go tsaya tsia maemo a ikonomi le go 
rotloetsa go fetoga ga dijithale. 
 

Botlhale 
Tseno di akaretsa dithulaganyo tsa rona, 
ditsamaiso, dipholisi, maano le dithoto tse 
di sa tshwaregeng tse di theilweng mo 
kitsong tse di tswang mo ditirong tsa rona 
tsa go ruta le go ithuta le tsa patlisiso le 
tsa go tlhama.  

Batho 
Badiri le baithuti 
(batsayakarolo ba ka fa gare). 

Loago le dikamano 
Dikamano le batsayakarolo ba kwa ntle. 

Madirelo  
Mafaratlhatlha a a bonalang le dithoto. 

Tlholego 
Tikologo/didiriswa tsa tlholego. 

Tsa Madi 
Madi a re a amogelang le a re a dirisang 
go ya ka tekanyetsokabo. 

Dikapitale tsa rona Maitlhomo a rona a togamaano

Dikgontshi tsa rona



Botlhokwa jwa diteng tsa pego
Maloko a Komiti ya Tsamaiso ya Yunibesiti (UMC), mmogo le 
bakaedi ba bona, ba tlamela ka diteng tse di tlhagelelang mo 
pegong e e kopaneng, fa ba ntse ba ela tlhoko molaomotheo 
wa botlhokwa. 
Jaaka go tlhalositswe mo International Integrated Reporting 
Council's (IIRC) Integrated Reporting Framework, dikgang tse 
di botlhokwa ke tse di amang thata bokgoni jwa yunibesiti ya 
rona jwa go itirela boleng le batsayakarolo ba yona.
Setlhopha sa rona sa tiro se se kopaneng sa go bega se 
thusa gape go supa dintlha tse di nang le seabe se segolo mo 
bokgoning jwa rona jwa go tlhama boleng. Setlhopha seno 
se eteletswe pele ke mokwadisi wa NWU mme se akaretsa 
mothusa motlatsa-mokanseliri wa togamaano le motlhankedi 
yo mogolo wa togamaano mo ofising ya motlatsa-mokanseliri. 

Mekgwa ya go bega le 
ditokomane tse di re kaelang
Pego ya rona e e kopantsweng e kaelwa ke melaometheo 
le ditlhokego tsa Integrated Reporting Framework, King IV le 
melawana ya go bega ya DHET. 

Gape re sekaseka ditokomane tse di jaaka NWU's *Annual 
Performance Plan (APP) e e tsayang leano la togamaano 
go le tsenya tirisong, le bukakwadiso ya dikotsi ya setheo**. 
Ditokomane tseno ka bobedi di rulagantswe le batshameki ba 
ba farologaneng ba ba nang le seabe go ralala yunibesiti ba 
ba nayang dikakanyo tsa bone. 

Go tlaleletsa seo, go nna botlhokwa go ne go ikaegile ka 
dilo tse bathapiwa ba rona ba di buang fa ba dirisana le 
yunibesiti. Tseno di tlhalosiwa mo karolong e e buang ka tsela 
e re buisanang le batho ba re ba kgatlhegelang ka yone, mo 
tafoleng e e kafa tlase ga setlhogo se se reng: Dintlha tse di 
tlhagisitsweng.

Pego ya rona e e kopaneng e bontsha tiragatso ya NWU mo dikhamphaseng tsa rona tse tharo mo pakeng ya 1 Ferikgong go 
fitlha ka 31 Sedimonthole 2023.

Tshedimosetso e e malebana le tiro ya rona ke ya madi le e e seng ya madi. Seno se akaretsa dintlha tse di malebana le 
ditiragatso tsa rona tse e seng tsa madi, dikotsi le ditšhono le mabaka a a mo teng le a a kwa ntle a a amang kgwebo ya rona 
fela thata. Fa re bua ka ditsabotlhokwa, re atlhaatlha tsela e mabaka ano a ka amang bokgoni jwa rona jwa go dira dilo ka tsela 
e e mosola ka teng.

Thulaganyo ya go bega

Ngwaga le Ngwaga ka Sedimonthole

Lefelo la go ikgolaganya le 
batho go botsa dipotso

marlene.verhoef@nwu.ac.za

* Maikaelelo, dilo tse di kgontshang le dikakanyo tsa togamaano, jaaka di akareditswe mo APP, di nnile 
teng ka ntlha ya thulaganyo e maloko a Komiti ya Tsamaiso ya Yunibesiti a e dirisitseng go lemoga 
dintlha tse di botlhokwa tse di tshwanetseng go akarediwa fa go dirwa kgotsa go sekasekwa APP.

** Dikotsi le ditšhono tsa rona tsa konokono ke ditlamorago tsa thulaganyo ya tshekatsheko ya kotsi e 
e dirwang ke setheo sotlhe.

Setlhopha sa dipego

Pego ya rona e e kopaneng ke tsamaiso ya konokono e e begelang batsayakarolo 
ba rona. E tlatseletswa ke tse di latelang: 
Dikanego tsa ngwaga le ngwaga tsa ditšhelete tsa ngwaga o o felang ka 31 
Sedimonthole 2023, tse di ka bonwang. 
Ditokomane tsa batsayakarolo ba ba farologaneng, tse di ka fitlhelelwang.

Thulaganyo ya rona ya go bega

ego e e kopatsweng e, e rulagantswe go ya ka International Integrated Reporting Framework ya 
IIRC le Melawana ya DHET ya Pego ya Ngwaga le Ngwaga ya Ditheo tsa Thuto e e Kwa Godimo 
(e e gatisitsweng ka Seetebosigo 2014 mme e tsenyeletsa melaometheo ya King IV Report).

Paka ya go bega, boanamo, le dipego tse di farologaneng

Kafa re Ka Netefatsang 
Bothokgami jwa Pego eno ka 
Gone
Dikgato tse di farologaneng di teng go netefatsa boikanyego 
jwa tshedimosetso ya rona ya madi le e e seng ya madi e e 
begilweng mo Pegong e e Kopaneng ya Ngwaga le Ngwaga. 

Dikgato tse di akaretsa motswako wa go baya leitlho le go 
tlhokomediwa ke botsamaisi le ditheo tsa puso ya rona, 
gammogo le tiriso ya dithuno tsa ka fa gare le batlamedi ba 
netefaletso ya ka fa ntle.

•	 Re bona tshedimosetso e e ikanyegang ya baithuti le 
badiri go tswa kwa Lefapheng la Rona la Togamaano 
le Leano la Bokgoni, le gape le rweleng maikarabelo 
a go romela tshedimosetso ya NWU go Tsamaiso ya 
Tshedimosetso ya Thuto e e kwa godimo (HEMIS) gore 
e amogelwe.

•	 Badiri ba netefaletso ya ka fa gare ba re naya netefaletso 
ka ga bokgoni jwa taolo ya ka fa gare ga NWU. 
Dikakgelo tsa bone di akareditswe mo pegong ya rona.

•	 Dikanego tsa madi tse di sobokantsweng, tse di 
runtsweng tse di mo pegong ya rona di tserwe mo 
dikanegong tsa tsa matlotlo tse di runtsweng le go 
rulagangwa, tse di rulagantsweng go ya ka IFRS mme di 
tlhatlhobilwe ka tsela e e ikemetseng ke badiredi ba rona 
ba tsa matlotlo ba kwa ntle, Nexia SAB&T. 

•	 Baruni ba rona ba ne ba runa tshedimosetso e e mo 
pegong ya rona ya go tlhatlhoba bokgoni jwa tiro ka tsela 
e e ikemetseng.  

•	 Dipego tsa madi, go akaretsa le pego ya baruni, di mo go 
Mametlelelong 6. 

•	 Tshedimosetso e e oketsegileng e ka bonwa mo karolong 
e e buang ka dikotsi mo pegong eno.

•	 Go netefatsa go nepagala ga diteng tsa rona, re isa 
pego ya rona e e kopantsweng kwa dikarolong tse 
di farologaneng tsa NWU gore di e sekaseke le go e 
amogela. Ditheo tseno di akaretsa Komiti ya Tsamaiso 
ya Yunibesiti, Komiti ya Thuno, Kotsi le Go Tshegetsa 
(mo gare ga dikomiti tse dingwe tsa Khansele), mme kwa 
bofelong ke Khansele ya NWU.

Kamogelo ya Khansele 
Morago ga kgakololo go tswa go Komiti ya thuno, Kotsi le 
Kamogelo, Khansele e dumela gore pego e e kopantsweng e 
bua ka dintlha tsotlhe tse di botlhokwa mme e neela pono e e 
lekalekaneng ya leano la NWU le bokgoni jwa mokgatlho jwa 
go tlhama boleng. 

Khansele ya NWU e tlhomamisa gore e:

•	 e sekasekile diteng tsa pego mme ya dirisa mogopolo wa 
yone o o kopaneng go baakanya le go tlhagisa tokomane 
e,

•	 e sekasekilwe ka tshwanelo go nepagala le go felela 
ga dintlha tsa botlhokwa, mmogo le boikanyego jwa 
tshedimosetso e e tlhagisitsweng mo pegong, e bile

•	 go ne ga lebelelwa le go tlhagisa dintlha tse di maleba go 
ya ka Integrated Reporting Framework ya IRC. 

Khansele ya NWU e amogetse Pego ya Ngwaga le 
Ngwaga e e Kopanetsweng ya 2023 ka 13 Seetebosigo 
2024.

RRE BERT SORGDRAGER
MODULASETULO WA KHANSELE

RRE THABO MOKGATLHA
MODULASETULO WA KOMITI YA THUNO, 
KOTSI LE BOIKAMANYO.

Baithuti bana ba kwa Great Hall mo Khamphaseng ya Mahikeng ke karolo ya 
Baithuti ba NWU ba le 12 358 ba ba alogileng kwa bokhutlong jwa 2023.Ke rona ba



Dintlhakakaretso tsa NWU - dintlha tse di 
tlhomologileng tsa tiragatso
Ka 2023 re ne ra tswelela go tlhama boleng jwa NWU le ya batsayakarolo ba rona. 
Diphitlhelelo tse di latelang - le tse mo mabakeng a le mantsi e leng ditokafaditso - di botlhokwa:

8 510
baithuti ba ba 

kwadisitsweng ba 
le kgakala 

(2022: 8 888)

’

R2,814  bilione 
thuso ya madi e e tsamaisiwang ke 
dikantoro tse di mo dikhamphaseng tse 
tharo  

(2022: R2,56 bilione)

84%
palogare ya go atlega ga baithuti 
ba pele ga dikerii ka 2023 
(2022: 86,4%)

12 358
borutegi jo bo 

abilweng 
(2022: 13 735)

208
baakatemi ba ba sa 

tswang go fetsa dithuto 
tsa bongaka 

(2022: 205)

277
Dikerii tsa bongaka tse 
di tla abilweng ka 2023

(2022: 213)

60 
Ditlamo tsa 
patlisiso
go akaretsa disenthara di le tlhano tsa 
manontlhotlho, Diyuniti tsa patlisiso di le 11, di le 
17 tsa go tsepamisa mo patlisisong mafelo a le 10 
a patlisiso

Dimilione di feta R392
Di dirisitswe mo ditirong tsa dikapitale, go tlhokomela dikago tse 
dikgolo le ditiro tse dinnye mo dikhamphaseng tse tharo  

(2022: R321 miljoen)

1 706,2
Palo ya diathikele tse di gatisitsweng *

(2022: 1 726,10)

Mo gare ga 
diyunibesiti tse di 

kwa godimo tsa 
lefatshe di le 4,4%

Mo gare ga diyunibesiti tse di kwa godimo 
tsa lefatshe di le 4,4%

(go tswa go 4,5% e e kwa godimo ya
 ngwaga o o fetileng)

1 311
Baithuti ba ba tswang kwa dinageng di le 58 
(2022: 1 450 go tswa kwa dinageng di feta 64)

NWU ka ngwaga ya 
2022/23-QS – mo 

Boemong jwa Lefatshe e 
ne ya bewa mo pele mo 
gare ga diyunibesiti tsa 

Aforikaborwa di le robedi.

2 646
Ditumelano tsa 
Tirisanommogo tse di 
tswelelang
(2022: 2 472)

322
Babatlisisi ba ba 
lekanyeditsweng 
ke NRF 
(2022: 298)

*Tsweetswee ela tlhoko gore 
dipalopalo tsa patlisiso tsa 2022 
di amogetswe. Go na le go 
salela kwa morago ga dingwaga 
di le pedi malebana le diphelelo 
tsa dipatlisiso. 

Re bo mang
Yunibesiti ya Bokone-Bophirima ke nngwe ya ditheo tsa thuto e e kwa godimo tsa setšhaba di le 26 mo Aforika Borwa. Re na le 
dikhampase di le tharo: tse pedi kwa porofenseng ya Bokone Bophirima le e nngwe kwa Gauteng.

Re na le melawana, ditsamaiso le maemo a a tshwanang, mme re kaelwa ke melawana e e theilweng mo Molaotheong wa rona 
wa Ditšhaba Tse di Kopaneng, mme ntlha ya konokono ke go nna le maitsholo a a siameng mo ditirong tsotlhe tsa rona.

Re eletsa go rotloetsa badiri le baithuti ba ba nang le maitlhomo a mantle le ba ba amegang, go netefatsa gore go na le tikologo 
e e siameng e mo go yone re ka fitlhelelang maikaelelo a rona le go diragatsa toro ya rona.

Se re se dirang  
Kgwebo ya rona ya konokono ke go ruta-go ithuta le go dira patlisiso, le go nna le seabe ga setšhaba le go dira dilo tse dišwa 
mo ditirong tseno.

Kwa pheletsong, kgwebo ya rona ya konokono ke go dira boleng ka tsela ya dikumo le diphelelo, fa re ntse re latelela maitsholo 
a tlhokomelo.

Kwa re berekang teng
Re dira mo Aforika Borwa mme re dirisana thata le ditheo le batho mo lefatsheng lotlhe.  Ka 2023, NWU e ne e na le ditumalano 
tsa tirisanommogo di ka nna 2 646 (2022: 2 473).  

Se se re farologanyang le ba bangwe   

1
Manontlhotlho a 

thuto

2
Boitseanape jwa 

moitseanape 

7
Dikhampase di le 
mmalwa go ralala 

diporofense tse pedi

3
Nngwe ya 

diyunibesiti di le 8 
tse di kwa godimo 
mo Aforika Borwa

6
Boleng jwa madi - 
thuto ya boleng e 

o ka kgonang go e 
duelela

4
Mananeo a a nonofileng a go 
ithuta le baithuti ba bangwe le 
botshelo jo bo itumedisang jwa 

baithuti

5
Go atlega ga setso sa 

metshameko le bokgoni 
jwa diatleletiki

Pono ya 
rona

Maikaelelo 
a rona

Go ribolola mafelo a mašwa le ditšhono 
tse di solegelang setšhaba molemo, 
go tokafatsa botlhokwa jwa rona le 
tlhotlheletso ya rona.

Go solegela setšhaba molemo ka go tlamelana 
ka kitso, go dira ka manontlhotlho mo go ruteng 
ka tsela e e tlhabologileng, go dira dipatlisiso tse 
di kwa pele le go nna le seabe se se tsepameng 
mo setšhabeng.

R


